
Carlos Santamaría zentroa, Gezkiren
egoitza berria, inauguratu dute

Carlos Santamaría zentroa, Euskal Herriko
Unibertsitateko Zuzenbide Kooperatiboko eta Gizarte
Ekonomiako Institutuaren egoitza berria, inauguratu
zuten irailaren 23an. Donostiako Ibaetako campusean
kokatutako eraikinak bi solairu ditu eta Ander Marquet
arkitektoak diseinatu du.

Gizartean barneratzeko Euskadiko sareek
herritar asko babesgabetasun egoeran
daudela salatu dute

Euskadin gizartean barneratzearen alde lan egiten duten
hainbat erakundek hil honetan Eusko Legebiltzarrean
aurkeztu den Diru Sarrerak eta Gizarte Barneratzea
Bermatzeko Legearen aldaketa baztertzeko eskatu dute.
Ekimen hori onartuko balitz milaka pertsona prekarizazio
eta babesik gabeko egoeran geratuko liratekeela kritikatu
dute, eta onartezina dela esan dute Euskadiko gizarte
babeserako neurriak “hamarkadetan aitzindariak” izan
ondoren, orain “atzeraldi agerikoan” egotea.

Mondragon Unibertsitateak Gastronomia
fakultatea estreinatu du Basque
Culinary Center berrian

Zentroa urriaren 3an jarriko dute martxan, Gastronomia
Zientzien eta Sukaldaritza Arteen graduaren
hasierarekin. Ikasketa horiek aurrendariak dira
Estatuan. Gainera, bere instalazioen barne I+D zentroa
duen munduko unibertsitate gastronomiko bakarra da
MU.

Euskal kooperatibistek Europako
Legebiltzarra bisitatu dute

Euskadiko Nekazaritza Elikagaien Kooperatiben
Federazioko ordezkaritza batek Europako
Legebiltzarra bisitatu zuen pasa den irailaren 7an.
Bertan, EAJ, PSOE eta PPko europarlamentariekin
elkartu ziren. Sektorearen egoera azaldu ondoren,
kooperatibistei hainbat babes neurri proposatu
zizkieten.

MONDRAGONEK BERE ENPRESA

SAREA ERALDATUKO DU BALIO

ERANTSIKO ENPLEGUA SORTZEKO

Mondragon kooperatiba taldeak,
irailaren 28an ospatutako Kongresuan,
2013-2016 eperako Politika
Sozioenpresariala onartu zuen.
Dokumentu horretan korporazioaren
ikuspegia, erronkak eta jarraibideak
zehazten dira. Bildutako 650
konpromisarioek honako helburuak
adostu zituzten: negozioen
lehiakortasuna hobetzea, pertsonen
konpromisoa eta izaera kooperatiboa
indartzea eta enpresa talde gisa
mantentzea, negozio errentagarri eta
iraunkorren bitartez balio erantsiko
lanpostuak sortu ahal izateko.
Informazio gehiago

KOOPERATIBEK KRISIA HOBETO

JASATEN JARRAITZEN DUTELA

BERRETSI DU CICOPAK

Industria, Artisautza eta Zerbitzu
Ekoizpeneko Kooperatiben Nazioarteko
Erakundeak (CICOPA) krisiari buruzko
hirugarren txostena argitaratu du, eta
horrek berresten du kooperatibek ohiko
enpresek baino hobeto jasaten dutela
atzeraldia. Azterlanaren arabera,
egoera hobean daude gizarte arloko eta
lan elkartuko kooperatibak
errendimendu ekonomikoari, enpleguari
eta biziraupen tasari dagokienez.
Gainera, kooperatibagintzan
esperientzia eta ezarpen handia duten
herrialdeetako (Italia, Frantzia eta
Espainia) kooperatibetan berreskurapen
zeinu garbiak antzematen direla dio
txostenak.
Txostena irakurri

FAGOR EDERLANEK ETA LOTUS

ENGINEERINGEK GIDATZE

ERAGINKORRA HOBETZEN DUEN

MOTORRA AURKEZTU DUTE

Fagor Ederlanek eta Lotus
Engineeringek Frankfurteko Automobil
Aretoan aurkeztu berri duten bi
zilindroko motor berria jada Lotus
Evora eta Jaguar Limo Green
modeloetako hiru zilindroduna baino
askoz trinko eta arinagoa da (%44
gutxiago okupatzen du eta %16 gutxiago

http://www.cicopa.coop/IMG/pdf/REPORT_ON_CRISIS_ES.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_gezki.pdf
http://www.gezki.ehu.es
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_mondragon.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_redes.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_bcc.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_parlamento.pdf


Bizkaia osoko tamaina handiko
hondakinak kudeatzen ditu jada
Berziklatuk

Baztertze arriskuan edo egoeran dauden pertsonak
gizarteratzeko enplegua bultzatzen duen enpresa
honek lurralde osotik ekarritako 20.771 tona
hondakin kudeatu zuen 2010ean, hau da, 2009an
jasotako kantitatea baino %19,2 gehiago. 2010eko
bigarren seihilekotik, Bizkaiko udalerrien %100ari
ematen die zerbitzua Berziklatuk.

Eroski online supermerkatua ireki dute
Bartzelonan

Eroski online supermerkatuak hamaika urteko ibilbidea
egin du jada eta, Euskadiz gain, Espainiako probintzia
gehienei ematen die zerbitzua. Bartzelona eta inguruko
udalerrietara iristea “aurrerapauso erabakigarria da
supermerkatu honen hedatze prozesuan”, euskal
banaketa taldeak aditzera eman duenez.

Nafarroako gizarte ekonomia enpresek
berme zehatzak izango dituzte
Oinarrirekin

Oinarrik eta Nafarroako Lan Enpresen Elkarteak
hitzarmena sinatu dute TESS Sarearen barnean (Mugaz
Besteko Gizarte eta Elkartasun Ekonomia Sarea). Horri
esker, Oinarri elkarrekiko berme elkarteak Nafarroan lan
egin ahal izango du. Akordioaren helburua da hirugarren
sektoreko enpresek finantziazioa lortzeko erraztasuna
izatea, horietako asko, enpresa txiki eta ertainak.

Mondragon korporazioa eta Gizarte
Ekonomiaren Legea, Ekonomia Sozial
eta Solidarioaren III. Nazioarteko
Foroan protagonistak, Mexikon

Mondragon korporazioak eta Gizarte Ekonomiako
Enpresen Espainiako Konfederazioak (CEPES) duela
gutxi parte hartu dute 'Ekonomia Sozial eta Solidarioa
Mexikoren garapenean' izenburudun Nazioarteko III.
Foroan. Ekitaldiaren antolatzaileak ziren Errepublikako
Senatua eta Fides Ecosol Fondoa. Azken horren kide da
euskal kooperatiba taldea.

pisatzen du). Horrenbestez, bi enpresek
hiriko ibilgailuentzako oso irtenbide
egokia aurkeztu dute, pisua eta neurria
automobil horientzako funtsezko
ezaugarriak baitira. Gainera, Range
Extender modeloak gidaritza elektriko
hutsa ahalbidetzen du, ibilgailu
elektrikoaren bateriak martxan
kargatzen baitira; ondorioz, autonomia
ere handitzen da.

MUNDUKO BALBULA HANDIENA

DISEINATU DU AMPOK SHELL

KONPAINIARENTZAT

Altzairurtuaren fundizioan, exijentzia
altuko balbulen fabrikazioan eta
energia sektoreko instalazioetarako
ingeniaritza zerbitzuetan
espezializatutako Ampo kooperatibak
aurrerapauso garrantzitsua eman du
balbulagintzaren munduan. Inoiz
fabrikatutako Top Entry motako
bola-giltza kriogeniko handienak
diseinatu eta muntatu ditu, eta Shell
konpainiak Australian duen lantegian
instalatuko dituzte. Sortutako bi aleek
18 tonako pisua, 3 metroko luzera eta 5
metroko altuera dute, eta proiektuaren
kostua milioi erdi eurokoa izango da.

GIPUZKOAKO OGASUN

DEPARTAMENTUKO BULETIN

ELEKTRONIKOA BERRITU DUTE

Ogasunberri Gipuzkoako Foru Aldundiko
Ogasun eta Finantza departamentuko
buletin elektronikoak gai berriak
jorratzen ditu orain. Ohiko
informazioaz gain (zergak, Internet
bidezko zerbitzu eta izapideak, udalen
informazioa –Udalgida- eta Europako
fondoak Gipuzkoan), Ogasunberrik beste
gai batzuen berri ere ematen du:
aurrekontuak, katastroa eta Aldundiko
departamentu honetako albisteak.
Berriak posta elektronikoan jasotzeko,
harpidetzaren ezaugarriak aldatu behar
dira nahi diren gaiak hautatuz.

INTERCOOP FUNDAZIOAK ETA

JAUME I UNIBERTSITATEAK

GIZARTE EKONOMIAKO KATEDRA

SORTU DUTE

Gizarte Ekonomiako Katedra sortu dute
Intercoop taldeak eta Jaume I
unibertsitateak kooperatiben
mugimenduan eta enpresen arteko
harremanetan oinarritutako gizarte
ekonomiaren kultura sustatzeko
helburuarekin. Horretarako, hezkuntza,
ikerketa, dibulgazio eta promozio
jarduerak gauzatuko ditu, batez ere
ikasleen eta unibertsitate horretako
gainerako kolektiboen artean, bai eta
Castellongo gizartean eta enpresen
artean ere.

2 de 3 30/09/2011 12:25

http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_berziklatu.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_eroski.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_oinarri.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_mexico.pdf


Banku kooperatiboaren inguruan
ikertzen duten gazteek AEBCk
antolatutako Lehen Saria irabaz
dezakete

Banku Kooperatiboari buruz ikertzen duten
gazteentzako Lehenengo Saria iragarri du Banku
Kooperatiboen Europako Elkarteak (AEBC), 2012an
ospatuko den Kooperatiben Nazioarteko Urtea dela
eta. Saria 2.000 eurokoa da eta 35 urtetik beherakoei
zuzenduta dago.

Kreditu-kooperatibek euren banku
eredua aldarrikatu eta enpresa txiki
eta ertainen finantzazioan duten
papera nabarmendu dute

Kreditu-Kooperatiben Batasun Nazionalak (UNACC)
defendatu du sektore honek enpresa txiki eta ertainei
etengabe finantzatzeko politika mantendu duela azken
urteotan, bankuen kasuan ez bezala. Horri esker,
kooperatiba hauek 95.000 eurotik gorako kreditu-
zorroa lortu dute.

Urriak 6
Gizarte Ekonomiaren Lege berriari
buruzko jardunaldia. Valentzia.
Informazio gehiago

Urriak 14
Valentziako Unibertsitateko Zuzenbide
Kooperatiboko eta Gizarteko
Ekonomiako III. Mintegia.
Informazio gehiago

IV. jardunaldi birtuala: 'Nola ikusten
dute gazteek gizarte ekonomia eta
ekintzailetza (bakarkakoa edo
taldekoa)'. Informazio gehiago

Urrial 17 - 20
Ekonomia Sozial eta Solidarioaren
Nazioarteko Foroa. Kanada.
Informazio gehiago

http://www.fiess2011.org/es/programacion/
http://www.ucm.es/info/aecoop/jornadavirtual.php
http://www.iudescoop-formaempleo.es/wp-content/uploads/2011/09/seminario-derecho-coop-3.pdf
http://www.iudescoop-formaempleo.es/wp-content/uploads/2011/09/jornada-ley-ES.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_investigadores.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_unacc.pdf
http://www.gezki.ehu.es/p281-content/eu/contenidos/boletin_revista/boletin_oves_1/eu_eu_bol37/adjuntos/eu_otrosobs.pdf

